
Saviour Cacciattolo

F’'din il-kawza s-socjeta attri¢i gieghda tfittex ghad-danni
minhabba ksur ta’ kuntratt, ghall-hlas tal-prezz ta’
merkanzija, u biex il-konvenut iroddilha zewg freezers
ghax qieghda tghid illi ma harisx il-kondizzjonijiet i
tanthom kienet tathomlu.

I¢-Citazzjoni tghid illi I-partijiet kienu ghamlu ftehim
kummercjali bil-pattijiet Ii jidhru fuq kitba tal-31 ta’ Lulju
1995 u pattijiet ohra. Fost hwejjeg ohra, is-soc¢jeta attrici
kienet kriet lill-konvenut zewq lift glass top freezers biex
fihom izomm prodotti taghha. Is-soéjeta attrici kellha I-
jedd illi ttemm il-ftiehm u tiehu I-freezers lura kemm-il
darba I-konvenut jikser xi wahda mill-kondizzjonijiet tal-
kuntratt, u fil-fatt il-konvenut kiser dawk il-kondizzjonijiet u
wkoll nehha wahda mill-freezers, li tiswa mija u hamsa u
sittin lira (Lm165), mill-post miftiehem.

Barra minn hekk, il-konvenut ghad ghandu jaghti mitejn u
tnejn u hamsin lira u sebgha u sebghin ¢entezmu
(Lm252.77) bilan¢ tal-prezz ta’ prodotti mibjugha lilu.

Billi ghalxejn sejhet lill-konvenut biex iroddilha I-freezers u
jhallas il-bilan¢, is-socjeta attrici fethet din il-kawza u
gieghda titlob illi I-qorti:

1.  tghid illi I-konvenut kiser il-ftehim bejn il-partijiet;

2. tghid illi I-ftehim hu mahlul;

3.  tordna lill-konvenut sabiex fi zmien perentorju jbattal
il-freezer tal-marka Novum u jroddu lill-attrici;

4.  tordna lill-konvenut sabiex fi zmien perentorju jrodd
lill-attrici I-freezer tal-marka Derby jew, fin-nuqqas, ihallas
dagskemm jiswa: mija u hamsa u sittin lira (Lm165);

5.  tghid illi I-konvenut ghandu jaghti wkoll mitejn u tnejn
u hamsin lira u sebgha u sebghin ¢entezmu (Lm252.77)
bilan¢ tal-prezz ta’ prodotti mibjugha lilu;

6. tikkundanna lill-konvenut ihallas lill-attrici mitejn u
tnejn u hamsin lira u sebgha u sebghin c¢entezmu
(Lm252.77);

7.  tillikwida d-danni kollha li garrbet I-attri¢ci minhabba I-
ghemil abuziv tal-konvenut; u

8.  tikkundanna lill-konvenut ihallas id-danni hekk
likwidati, flimkien ma’ I-imghaxijiet u l-ispejjez.

[I-konvenut ressaq dawn |-e¢cezzjonijiet:

1. l-ewwel zewg talbiet ghandhom jigu mi¢huda ghax
il-konvenut ma iffirma ebda ftehim ma’ l-attrici u ma
huwiex kontradittur legittimu;

2. it-tielet u r-raba’ talbiet ukoll ghandhom jigu mi¢huda
ghax il-freezers ma humiex ghand il-konvenut u, fkull kaz,
hu kien sejjah lir-rapprezentanti tas-socjeta attrici biex
imorru jehduhom u kienu huma li ma marrux;

3. il-hames u s-sitt talbiet huma milquta bi preskrizzjoni
taht I-art. 1248(b) tal-Kodici Civili; u
4. l-ahhar zewg talbiet huma “pbla ebda fondament

legali” ghax ma saritx talba ghal dikjarazzjoni ta’
responsabbilta, u barra minn hekk I-ghemil tal-konvenut
ma kienx abuziv u hu ma ghamel ebda danni.

[l-fatti li wasslu ghal dan il-kaz graw hekk:

FI-1 ta’ Gunju 1995 sar ftehim b’kitba privata’ bejn is-
soc¢jeta attrici u “Saviour Cacciattolo of b’Bugia Aquatic

. Fol. 22.

Sports Club”, imsejjah il-klijent, li iffirmawha rapprezentant
ta’ l-attrici u I-konvenut. Bis-sahha tal-ftehim [-attri¢i silfet
lill-klijent freezer tal-marka Novum bil-pattijiet, fost ohrajn,
illi 1-klijent jixtri b’kemm jiswew mhux inqas minn tlitt elef
lira (Lm3,000) prodotti ta’ I-attrici f'sena, illi I-attrici jkollha
I-jedd illi tiehu lura I-freezer jekk il-klijent jingeda bil-
freezer biex jahzen prodotti ta’ terzi, u illi I-klijent jiehu
hsieb sew tal-freezer u jwiegeb ghal kull hsara doluza jew
kolpuza.

Fil-31 ta’ Lulju 1995 sar ftehim iehor b’kitba privata ohra®
ghal self ta’ freezer iehor, tal-marka Derby Dbl-istess
kondizzjonijiet nlief illi din id-darba I-klijent kien
“Birzebbugia Aquatic” u ma ssemma xejn dwar kemm il-
klijent kellu jixtri prodotti ta’ I-attrici. Din id-darba ghall-
klijent ma ffirmax il-konvenut izda ¢ertu Aquilina.
lI-konvenut issa gieghed ighid illi I-ftehim ma sarx mieghu
proprio izda fisem il-Birzebbugia Aquatic Sports Club.

Min jidher fug ftehim mhux fismu izda fisem haddiehor
ghandu l-oneru illi juri ¢ar lill-parti I-ohra illi gieghed jidher
fisem haddiehor; jekk jonqos, il-parti I-ohra tista’ toqghod
fuq l-affidament li tkun ghamlet kuntratt ma’ min innegozja
maghha proprio.

Fil-kaz tallum, il-konvenut wera lill-attrici illi kien gieghed
jidher nomine u mhux proprio, jew kien hemm cirkostanzi
li setghu juru dan lill-attri¢i?

Fil-fehma tal-qorti, i¢-Cirkostanzi juru illi I-attri¢i kienet taf
illi ma kinitx gieghda tiftiehem ma’ I-attur proprio meta sar
is-self tal-freezers.

Jidher illi, ghalkemm sar self ta’ zewq freezers, fzewg
okkazjonijiet differenti, l-attrici gisithom bhala parti mill-
istess ftehim, tant illi meta saret it-tieni kitba ma regghetx
issemmiet Cifra ohra bhala “minimum target sales”, ghax
is-somma ta’ tlitt elef lira (Lm3,000) kienet tghodd ghaz-
zewg freezers flimkien>. Barra minn hekk, iz-zewg
freezers kellhom jinzammu fl-istess post.

Ghal din ir-raguni, il-fatt illi fuq it-tieni kitba ma ssemmiex
isem il-konvenut izda biss Birzebbugia Aquatic bhala I-
klijent, waqt illi fug I-ewwel skrittura I-klijent kien “Saviour

2 Fol. 23.
3 Ara X-xhieda ta’ Michael Busuttil fis-seduta tad-29 ta’ Ottubru 2002, foll. 74 et
seq.

Cacciattolo of b’Bugia Aquatic Sports Club”, — fi kliem
iehor, l-element komuni kien mhux il-konvenut izda
Birzebbugia Aquatic Sports Club — juri ¢ar illi [-attrici
fehmet illi I-ftehim kien mhux mal-konvenut proprio izda
ma’ Birzebbugia Aquatic Sports Club.

lkompli jsahhah din il-konkluzjoni I-fatt illi I-fatturi* nhargu
mill-attri¢i fuq Birzebbugia Aquatic Sports Club; isem il-
konvenut issemma wara, mhux gabel, u dan juri illi
Birzebbugia Aquatic Sports Club kien il-klijent, mhux biss
l-indirizz jew il-post fejn jinsab il-konvenut.

Fin-nota ta’ osservazzjonijiet taghha, izda, is-socjeta attrici
gieghda tghid illi ma setax ikun illi I-ftehim sar ma’
Birzebbugia Aquatic Sports Club ghax il-club ma ghandux
personalita u ma huwiex registrat bhala socjeta
kummercjali.

L-attrici izda qieghda thawwad il-kuncett ta’ personalita
ma’ dak ta’ inkorporazzjoni, bhallikieku fost il-korpi huma
s-socjetajiet registrati biss li ghandhom personalita. Fil-
fatt, I-art 4(d) ta’ I-Att dwar |-Interpretazzjoni jghid illi:

(d) l-espressjoni "persuna" tinkludi ghaqda jew korp
iehor ta’ persuni, sew jekk dik I-ghaqda jew dak il-korp
ikunu persuna guridika jew jekk le.

Dan jidher aktar c¢ar fit-test ingliz:

(d) the expression "person" shall include a body or
other association of persons, whether such body or
association is corporate or unincorporate.

Ghal dawn ir-ragunijiet, I-e¢¢ezzjoni illi I-konvenut ma
huwiex il-kontradittur legittimu ghandha tintlaga’.
Ghalkemm I-e¢¢ezzjoni hija maghmula dwar I-ewwel Zzew(
talbiet ta’ |-attrici — biex jinhall il-ftehim — fil-fatt tolgot ir-
relazzjoni kummerc¢jali kollha. Ladarba ma kienx il-
konvenut il-parti I-ohra fil-ftehim ma’ I-attrici, la jista’ jrodd
il-freezers, ghax dawn ma sselfux lilu, la ghandu jhallas
tal-prodotti, ghax mhux hu xtrahom, u langas ma ghandu
jwiegeb ghad-danni talli |-freezers ma ntraddux fil-waqt,
ghax mhux hu kellu jroddhom.

Ghal dawn ir-ragunijiet il-qorti tilqga’ I-e¢cezzjoni illi |-
konvenut ma huwiex kontradittur legittimu u ghalhekk
tehilsu mill-harsien tal-gudizzju, bl-ispejjez kollha kontra s-
socjeta attrici.

4 Foll. 24 u 57.

